
Hezkuntza formalaren barneko edozein hezkuntza mailatara zabalik dagoen 
deialdi bat da. Haren bidez lortu nahi da toki bateko hezkuntza arloaren eta 
arlo artistikoaren arteko ezagutza trukea sortzea, biak ala biak aberasteko 
bidea emango duena. 
Gure lurraldearekin etengabeko harremanean dagoen sorkuntza, ekoizpen 
eta esperimentazio zentro moduan, ahalbidetu nahi dugu hezkuntza 
proiektuak sortzea eskolekin, tokiko artistekin lankidetzan arituta. 

NORENTZAT
Ondokoa lortu nahi duten Haur, Lehen eta Bigarren Hezkuntzako irakasleentzat:
- beren curriculum edukiei begirada bat ematea arte garaikidetik; 
- esperientzia estetiko bat bizitzea, erakunde artistiko batekin elkarlanean; 
- ezagutzara hurbiltzeko eta hura eraikitzeko beste modu batzuk ikertzea.
ZER ESKAINTZEN DA?
Talde bakoitzeko 4 lan-saio hartzen dituen proiektu bat da.
- Aurreneko saioa irakaslearen eta Uharte Zentroko hezitzailearen arteko bilera bat da. Zehazki, 
proiektuaren helburu zehatzak eta hurrengo saioak egiteko egunak ezarriko dira bileran.
- Ikasgelan saio bat egingo da, Uharte Zentroko hezitzailearen kontu. Gaiaren, proposamenaren 
edo prozesuaren sarrera egingo zaie ikasleei, irudien irakurketaren, ekintza bat egitearen edo 
tailer txiki baten bidez.
- Saio bat egingo da Uharte Zentroan, proiektu zehatzerako aukeratutako tokiko artista baten 
kontu.
- Azken saioa ikasgelan egingo da, eta bertan, kasu bakoitzaren arabera, taldeak proiektuari 
jarraipena ematea edo ez planteatuko da. 
IZENA EMATEA ETA AURKEZTU BEHARREKO DOKUMENTUAK 
Izena emateko epea: 2018ko irailaren 1etik 30 arte.
Ikasturte bakoitzeko, gehienez ere, 30 talde hartuko dira.
Hautaketa hurrengo irizpideen arabera egingo da:
- Izena emateko ordena eta formularioa zuzen betetzearen arabera.
- Aurreko deialdian, 2017-18koan, parte hartu EZ zuten ikastetxeek izango dute lehentasuna.
- Ezin izango du ikastetxe bakoitzeko maila bat baino gehiagok parte hartu.
- Ikastetxe bakoitzeko gehienez 4 talde onartuko dira.
Izena ematea Uharte Zentroko webgunean aurkitu daitekeen formularioaren bidez egin beharko 
da.www.centrohuarte.es/?form=a3
Argibide gehiagotarako, jo www.centrohuarte.es webgunera edo educacion@centrohuarte.es 
helbidera.
Aurreko ikasturteko A3 proiektuak ikusi nahi badituzu:
www.centrohuarte.es/eu/a3-hezkuntza-proiektua/

 “… maiz, baina  ez beti, beste pertsona baten 
mundua kaptatzeko gure neurria lotua dago lehendik 
baden gaitasun batekin; gaitasuna, gure irudimenaren 
erabilera poetikoa egiteko; gaitasuna, halaber, gizon 
idazleek, emakume pintoreek, emakume eskultoreek, 
gizon koreografoek eta emakume konpositoreek 
sortutako balizko munduak presente egiteko; finean, 
hainbat munduren parte-hartzaile izateko”. 
(Greene, 2005: 15-16) 

Uharte Zentroak arreta berezia 
jartzen du hezkuntza komunitatea 
eta komunitate artistikoa lotzeko 
aukera ematen duten prozesuak 
sortzean, jardun eraldatzaile batetik; 
esploratzeko dauden heziketa 
aukera berriak bilatu eta abiaraztea 
dakarrenetik, hain zuzen. 

Asmo horrekin estreinatzen 
dugu hezkuntza eskaintza berria. 
Bertan, jada lehendik gauzatzen ari 
ginen irakaskuntza prestakuntza 
proposamenak, hala nola VACA 
Proiektua, ikasgelekin edo 
eskolekin ekintza zuzenak egiteko 
proposamen berriekin konbinatzen 
ditugu; “A3” eta “Eskola 
Lurraldea”.

https://www.centrohuarte.es/?form=a3
https://www.centrohuarte.es/eu/a3-hezkuntza-proiektua/


Eskola Lurraldea
Nafarroako ikastetxeetarako deialdi bat da, hezkuntza berrikuntzako 
proiektu bat hautatu eta garatzeko, hartan, ikasturte batean, eskolaren eta 
lurraldearen arteko erlazioa jorratzeko. 
Egungo deialdietarako oinarriak 2018ko apirilean atera ziren, eta “Iturriaren 
Koloreak” proiektu irabazlea (Lizarrako Remontival IP-ak egina) 2018-19 
ikasturtean ezarriko da, bigarren edizio honetan.  

Hurrengo deialdia 2019ko otsaila-martxoan aterako da. 

NORENTZAT 
Nafarroako ikastetxe eta hezkuntza zentroetarako. Hain zuzen ere, kasu hauetakoren batean 
dauden 3 irakasle edo gehiagoko lan-talde bati egiten zaio proposamena: 
- Haur edo Lehen Hezkuntzako ziklo bereko irakasleak edo Bigarren Hezkuntzako sail 
didaktiko bereko irakasleak.
- Ikastetxe bereko irakasleek eratutako talde multidisziplinarioa.
- Ikastetxe desberdinetako irakasleek eratutako talde bat.
ZER ESKAINTZEN DA?
Uharte Zentroak giza baliabideak, teknikoak eta materialak jarriko ditu (3.000 euroko balioa 
dutenak) hautatutako proiektuaren esku, garatu ahal izateko. 
IZENA EMATEA ETA AURKEZTU BEHARREKO DOKUMENTUAK 
Izena 2019ko otsailaren 20tik aitzina eman beharko da (deialdi berriaren oinarriak data 
horretan ateratzeko asmoa dago), gure webgunean dagoen galdetegia betez.  

MARRUKA
(VACA Proiektua VII)
Vaca Proiektua heziketa proiektu bat da, Bitartean.arte y educación 
elkartearekin elkarlanean garatua. Bertan, elkarrekin ikasteko eta hezkuntza 
komunitatearen barnean sareak sortzeko gune bat sortzen dugu. Arte 
garaikidea hartzen dugu abiapuntu, irakaskuntzako lana garatzeko edo 
hartan aurrera egiteko balio diguten prozesu batzuk eraikitzeko tresna den 
heinean, ikasgelan proiektu artistikoak garatuta, gure tutoretzarekin.
Edizio honek AHOTSA izanen du ardatz. Bada, AHOTSETIK abiatuta, 
sorkuntza garaikideari lotuko gatzaizkio. Joan den ediziotik jaso genuen 
SOINU maleta batetik abiatuta, ikasleei eta behi orroei AHOTSA ematen 
saiatu beharra dago. 

NORENTZAT
Haur, Lehen eta Bigarren Hezkuntzako eta irakaskuntza ez formaleko irakasleentzat, hau lortu 
nahi dutenentzat:
- curriculuma hedatzea artea ikasgeletara gerturatuta prozesu, eduki eta formatu moduan; 
- prestakuntzako beharren eta interesen gune katalizatzaile bat sortzea taldean;
- esperientzia estetiko bat bizitzea, erakunde artistiko batekin elkarlanean;
- hezkuntzako lanaren garrantzia nabarmentzea, ikasgelatik harago doan kultura ekoizle gisa; 
- ezagutzara hurbiltzeko eta hura eraikitzeko beste modu batzuk ikertzea. 
ZER ESKAINTZEN DA?
Proiektu esperimentala da arteen didaktikaren esparruan gure komunitatean, elkarri estu lotuta 
dauden bi testuingurutan garatzen dena, ikasturtean, urri eta ekain artean:
- Uharte Zentroan sei saio egiten dira, irakasleekin eta gonbidatuekin batera (artistak, 
erakusketen komisarioak…), eta haietan alderdi jakin batzuen gaineko prestakuntza hartzen 
dugu, erreferente artistikoak ematen ditugu, arazoak planteatzen ditugu eta tresna berriak 
sortzen ditugu.
- Ikasgeletan, irakasle bakoitzak, bere ikasleekin edo hezkuntza komunitatearekin batera, 
arte proiektu bat garatzen du, kultura bisualarekin eta arte garaikidearekin lotuta. Bitartean 
elkarteko hezitzaile bat prozesu horren tutorea da, eta erreferente bisualak eman edo 
ikasgelan une jakin batean laguntza eman ahal izango du.
- Era berean, une zehatz batzuetan, artista batek esku hartuta lagundu dezake ikasgelako 
prozesua, dela tailer bat planteatuta, dela aholkularitza teknikoa emanda.
Irakasleei Laguntzeko Zentroaren etengabeko prestakuntza eskaintzaren barnean dago.
IZENA EMATEA ETA AURKEZTU BEHARREKO DOKUMENTUAK 
Izena emateko epea: 2018ko irailaren 17tik urriaren 10 arte.
Izena ematea bi modu hauetan egin behar da:
- Hezkuntza formaleko ikastetxe bateko irakaslea izanez gero, Irakasleei Laguntzeko 
Zentroaren bidez egin behar da. formacionprofesorado.educacion.navarra.es/web/
inscripciones-2/
- Talde sozial bateko hezitzailea izanez gero, mezu elektroni koa bidali behar da educacion@
centrohuarte.es helbidera.

http://formacionprofesorado.educacion.navarra.es/web/inscripciones-2/
http://formacionprofesorado.educacion.navarra.es/web/inscripciones-2/


Irakasleendako ikastaroak.
Hezkuntza artistikorako teknikak eta 
teoria.
Ikasturtean zehar, bi prestakuntza tailer eskainiko ditugu irakasleentzat, 
ILZarekin elkarlanean. 

Estanpazio-teknikak, hezkuntza-baliabide
NORENTZAT
- Haur, lehen eta bigarren hezkuntzako nahiz hezkuntza ez formaleko irakasle interesatuentzat: 
- Hainbat estanpazio-teknika era ulergarrian ezagutzea, bai eta ikasgelan aplikatzeko dituzten 
adierazpen-aukerak ere. 
- Hainbat material eta baliabide grafiko-plastiko esperimentatuz, sormen-lana sustatzea.
- Sorkuntza-esperientzia bat sortzea, ikasgelako hezkuntza-prozesura aise eramateko 
modukoa.
EMAILEA 
La Chincheta Bruna taldea
ZER ESKAINTZEN DA?
Tailerrean 4 saio dira, urriaren 8an, 9an, 10ean eta 11n, 17:00etatik 20:00etara, Uharte 
Zentroan  (1. solairuko Printlab gelan). 
Estanpazioarekin lotutako teknikek esku-, espazio- eta ezagutza-trebetasunekin lotutako 
hainbat gaitasunen garapena dakarte. 
Teknika horiek erabiliz, irakasleek irakaskuntza-ikaskuntza prozesuak aberastu ditzakete, 
zeren, baliabide hori arte plastikoei lotutako ezagupenetan aplikagarria izateaz gain, beste 
edozein diziplinatan ere aplika baitaiteke.
Ikastaroa, nagusiki, praktikoa izanen da; beraz, saio bakoitzean hainbat estanpazio-teknika 
landu eta ikasiko dira, azalpen labur bat eman ondoren.
Estanpazio-prozesuek berariazko makinak eta tresnak behar ohi dituzte, baina zaila izaten da 
horiek lortzea. Guk, ordea, baliabide eta material eskuragarriak erabiliko ditugu, sorkuntza-
prozesuak ikasgelara aise eraman ditzagun. 
Tailer gunea bi eremutan banatuko dugu; batean, lan garbia eginen da, hau da, zer irudi landu 
planteatuko da, eta bestea, berriz, tintaztatzeko eta estanpatzeko erabiliko dugu. 
Gomendagarria da mantala edo zikintzeko moduko arropa ekartzea.
Leku kopurua: gutxienez 8 / gehienez 16
IZENA EMATEA ETA AURKEZTU BEHARREKO DOKUMENTUAK 
Izena emateko epea: 2018ko irailaren 15tik urriaren 1 arte.
Izena ematea bi modu hauetan egin behar da:
- Hezkuntza formaleko ikastetxe bateko irakaslea izanez gero, Irakasleei Laguntzeko 
Zentroaren bidez egin behar da. formacionprofesorado.educacion.navarra.es/web/
inscripciones-2/
- Talde sozial bateko hezitzailea izanez gero, mezu elektroni koa bidali behar da educacion@
centrohuarte.es helbidera.

FLOWER POWER: 
pedagogia feministen, queer eta pragmatikoen aldaxkak
NORENTZAT
Haur, lehen eta bigarren hezkuntzako nahiz hezkuntza ez formaleko irakasle interesatuentzat:
- Pentsamendu eta praktika queer/feministaren (eta ildo pragmatikoaren) gogoeta teoriko eta 
esperientzia batzuetan era holistikoan barneratzea.
- Gogoeta eta esperientzia horiek hezkuntza-munduarekin lotzea, esparru instituzionaletik 
irakaskuntza praktikaraino bertaraino eta eguneroko bizitzaraino. 
- Saioetan bizi izaniko ikaskuntzak era sortzailean eta kontzientean biltzea, hala banaka nola 
taldeka, etorkizuneko ikaskuntzak sendotzeko.  
EMAILEA 
Lander Calvelhe
ZER ESKAINTZEN DA?
Tailerrean 4 saio dira, aurrez aurrekoak. Honatx egunak: urtarrilak 21, 23 eta 25, eta otsailak 
1, 17:00etatik 20:00etara, Uharte Zentroan.
Sinapsia:
“Jardín de infancia” – “Más de campo que las amapolas” – “Krabelinen iraultza” – “Pansies, 
perverts and macho men” – “Esaiozu loreekin” – “Babiloniako lorategi esekiak” – “Happy 
Flower” – “Maite nau, ez nau maite” – “Loretsua eta ederra” – “If you love a flower, don’t pick it 
up”
Loreak toki guztietan daude. Eskoletan eta ospitaleetan, hiletetan eta jaiotzetan. Herriak 
darabiltzan esaera zaharretan eta irakaskuntza budistetan. Askapenerako mugimendu 
sozialetan eta katedraletan. Loreak oparitako erabil daitezke, baina era berean, laidogarriak 
izan daitezke. Apaingarriak dira, batzuk opiazeoak, beste batzuk elikagarriak, eta den-denek, 
salbuespenik gabe, fruitua eman dezakete. 
Koherentziaz, ikastaro teoriko eta praktiko honek aberastasun eta eklektizismo hori jaso 
nahi du, hezkuntzako edozein esparrutan ari garenon loraldia (banakakoa nahiz taldekakoa) 
laguntzeko. Belar gaiztoak kendu, lurra landu, ongarritu eta erein eginen dugu, naturari bere 
lana egiten laguntzeko. 
IZENA EMATEA ETA AURKEZTU BEHARREKO DOKUMENTUAK 
Izena emateko epea: 2018ko irailaren 15tik 2019ko urtarrilaren 14 arte.
Izena ematea bi modu hauetan egin behar da:
- Hezkuntza formaleko ikastetxe bateko irakaslea izanez gero, Irakasleei Laguntzeko 
Zentroaren bidez egin behar da. formacionprofesorado.educacion.navarra.es/web/
inscripciones-2/
- Talde sozial bateko hezitzailea izanez gero, mezu elektroni koa bidali behar da educacion@
centrohuarte.es helbidera.

http://formacionprofesorado.educacion.navarra.es/web/inscripciones-2/

